ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ                                                   ՈՐՈՇՈՒՄ

	_____________________ 2020 թվականի N _______ -Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՕԳՈՍՏՈՍԻ 13-Ի N 925-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
             Հիմք ընդունելով «Նորմատիվ իրավական ակտերի մասին» Հայաստանի Հանրապետության օրենքի 33-րդ և 34-րդ հոդվածների 1-ին մասերը` Հայաստանի Հանրապետության կառավարությունը որոշում է.
        1. Հայաստանի Հանրապետության կառավարության 2015 թվականի օգոստոսի 13-ի «Հայաստանի Հանրապետության հավաքական թիմերի գլխավոր և ավագ մարզիչների վարձատրության, ինչպես նաև Հայաստանի Հանրապետության քաղաքացի հանդիսացող, Հայաստանի Հանրապետությունում բնակվող օլիմպիական խաղերի և շախմատի համաշխարհային օլիմպիադայի չեմպիոնների ու մրցանակակիրների, Հայաստանի Հանրապետության քաղաքացի հանդիսացող, Հայաստանի Հանրապետությունում բնակվող Հայաստանի Հանրապետության և նախկին խորհրդային միության հավաքական թիմերի կազմերում՝ օլիմպիական խաղերի ծրագրում ընդգրկված մարզաձևերի, ինչպես նաև ոչ օլիմպիական մարզաձևերից նավամոդելային սպորտի, շախմատի և սամբոյի աշխարհի առաջնություններում չեմպիոն դարձած մարզիկների ամսական պատվովճարի չափը և վճարման կարգը հաստատելու մասին» N 925-Ն որոշման մեջ կատարել հետևյալ փոփոխությունները և լրացումները`
1) որոշման վերնագրից և ողջ տեքստից հանել «, Հայաստանի Հանրապետությունում բնակվող» բառերը,
2) որոշման վերնագրում և տեքստում «շախմատի և սամբոյի» բառերը փոխարինել  «շախմատի (նաև թիմային) և սամբոյի» բառերով,
         3) որոշման հավելված N 3-ի`
         ա. 2-րդ կետից հանել «Հայաստանի Հանրապետությունում մշտապես բնակվող՝» բառերը,
         բ. 4-րդ կետը շարադրել հետևյալ խմբագրությամբ.
 «4. Պատվովճար ստացող թեկնածուներին հաշվառում, փաստաթղթերի հավաքում և պատվովճար ստանալու համար թեկնածուների հետագա առաջադրումն իրականացնում է նախարարությունը՝ համապատասխան մարզաձևերի հանրապետական ֆեդերացիաների կողմից ներկայացված փաստաթղթերի հիման վրա (տեղեկանք Հայաստանի Հանրապետության քաղաքացիության մասին և անհրաժեշտ մարզական արդյունքները հաստատող փաստաթուղթ: Պատվովճար ստանալու համար թեկնածուները 5-րդ կետի համաձայն պատվովճար ստացող մարզիկների անվանացանկի հաստատումից առաջ, առնվազն մեկ տարվա ընթացքում, ներկայանում են ՀՀ կրթության, գիտության, մշակույթի և սպորտի հարցերի նախարարություն՝ Հայաստանի Հանրապետությունում գտնվելու մասին հայտարարություն ստորագրելու համար»,
[bookmark: _GoBack] գ. 6-րդ կետի 5-րդ ենթակետում «շախմատի, սամբոյի» բառերը փոխարինել  «շախմատի (նաև թիմային) և սամբոյի» բառերով:

2. Սույն որոշումն ուժի մեջ է մտնում 2020 թվականի սեպտեմբերի 1-ից:









ՀԻՄՆԱՎՈՐՈՒՄ
« ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՕԳՈՍՏՈՍԻ 13-Ի N 925-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
1. Անհրաժեշտությունը

   «Հայաստանի Հանրապետության կառավարության 2015 թվականի օգոստոսի 13-ի N 925-Ն որոշման մեջ փոփոխություններ կատարելու մասին» ՀՀ կառավարության որոշման ընդունման անհրաժեշտությունը բխում է Հայաստանի Հանրապետության քաղաքացի հանդիսացող և Հայաստանի Հանրապետությունում մշտապես չբնակվող օլիմպիական խաղերի և շախմատի համաշխարհային օլիմպիադայի չեմպիոններին ու մրցանակակիրներին, Հայաստանի Հանրապետության և նախկին խորհրդային միության հավաքական թիմերի կազմերում՝ օլիմպիական խաղերի ծրագրում ընդգրկված մարզաձևերի, ինչպես նաև ոչ օլիմպիական մարզաձևերից նավամոդելային սպորտի, շախմատի և սամբոյի աշխարհի առաջնություններում (նաև թիմային) չեմպիոն դարձած մարզիկներին ամսական պատվովճար տրամադրելու միջոցով մարզաձևերի զարգացմանն աջակցելու, սպորտի դերն ու նշանակությունը կարևորելու, իսկ գործող մարզիկների համար միջազգային տարբեր մրցահարթակներում հանդես գալու հնարավորություն ստեղծելու պահանջից:

2. Ընթացիկ իրավիճակը և կարգավորման նպատակը

   Հայաստանի Հանրապետության քաղաքացի հանդիսացող` օլիմպիական խաղերի և շախմատի համաշխարհային օլիմպիադայի չեմպիոններ ու մրցանակակիրներ, Հայաստանի Հանրապետության և նախկին խորհրդային միության հավաքական թիմերի կազմերում՝ օլիմպիական խաղերի ծրագրում ընդգրկված մարզաձևերի, ինչպես նաև ոչ օլիմպիական մարզաձևերից նավամոդելային սպորտի, շախմատի և սամբոյի աշխարհի առաջնություններում չեմպիոն դարձած մարզիկներ` Հայաստանի Հանրապետությունում մշտապես չբնակվելու պատճառով ամսական պատվովճար չեն ստանում: Այսպես օրինակ` ըմբշամարտիկ Դեվիդ Սաֆարյանը 2013 թվականի Եվրոպայի և աշխարհի չեմպիոն է, գործող մարզիկ, մշտապես մասնակցում է ըմբշամարտի հանրապետության հավաքական թիմի մարզումներին, սակայն պարբերաբար բնակվում է նաև Ռուսաստանի Դաշնությունում: Դեվիդ Սաֆարյանը և նման տիտղոսակիր այլ մարզիկներ, ովքեր հանդիսանալով Հայաստանի Հանրապետության քաղաքացիներ, հանրապետությունում մշտապես չբնակվելու պատճառով ամսական պատվովճար չեն ստանում:
    «Հայաստանի Հանրապետության կառավարության 2015 թվականի օգոստոսի 13-ի N 925-Ն որոշման մեջ փոփոխություններ կատարելու մասին» ՀՀ կառավարության որոշման ընդունմամբ հնարավոր կլինի պատվովճար տրամադրել Հայաստանի Հանրապետության քաղաքացի հանդիսացող և Հայաստանի Հանրապետությունում մշտապես չբնակվող մեր տիտղոսակիր մարզիկներին և բարելավել նրանց սոցիալական վիճակը, որը միաժամանակ նշանակում է կարևորել սպորտի դերն ու նշակությունը, և դրանով իսկ աջակցել նաև մարզաձևերի զարգացմանը, միաժամանակ՝ հնարավորություն ընձեռել գործող մարզիկներին հանդես գալու Հայաստանի Հանրապետության դրոշի ներքո` մասնակցել միջազգային մրցումներին ու մրցաշարերին, օժանդակել մարզաձևերի հանրապետության հավաքականների նվաճումներին: Այս բոլորով հանդերձ` պետությունը կարևորում է նաև այն տիտղոսակիր մարզիկներին, ովքեր մշտապես չբնակվելով Հայաստանի Հանրապետությունում` չեն հրաժարվել Հայաստանի Հանրապետության քաղաքացիությունից և շարունակում են մասնակցել հանրապետության մարզաձևերի հավաքականների մազումներին, մարզման աշխատանքներին, հանրապետության դրոշի ներքո հանդես են գալիս միջազգային տարբեր մրցահարթակներում և ի պատիվ նրանց նվաճումների` Հայաստանի Հանրապետության հիմն է հնչում և Հայաստանի Հանրապետության դրոշն է բարձրացվում աշխարհի տարբեր անկյուններում:
Որոշմամբ առաջարկվում է պատվովճար սահմանել նաև աշխարհի թիմային առաջնության հաղթողների համար: Մասնավորապես շախմատի աշխարհի առաջնության թիմային չեմպիոն Հայաստանի Հանրապետության հավաքական թիմի թվով 5 մարզիկներ հնարավորություն կունենան ստանալ իրենց հասանելիք պատվովճարը:

3. Նախագծի մշակման գործընթացում ներգրավված ինստիտուտները և անձինք 
 Նախագիծը մշակվել է Հայաստանի Հանրապետության կրթության, գիտության, մշակույթի և սպորտի նախարարության կողմից:
4. Ակնկալվող արդյունքը

«Հայաստանի Հանրապետության կառավարության 2015 թվականի օգոստոսի 13-ի N 925-Ն որոշման մեջ փոփոխություններ կատարելու մասին» ՀՀ կառավարության որոշման ընդունմամբ պատվովճար կստանան Հայաստանի Հանրապետության քաղաքացի հանդիսացող և Հայաստանի Հանրապետությունում մշտապես չբնակվող տիտղոսակիր մարզիկները և դա խթան կհանդիսանա նաև մարզաձևերի զարգացման, սպորտի դերի և նշանակության կարևորման, ինչպես նաև Հայաստանի Հանրապետության դրոշի ներքո միջազգային տարբեր մրցումներում հանդես գալու և նրանց հետագա գործունեությունը հայրենիքում ծավալելու համար:







ՏԵՂԵԿԱՆՔ
« ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՕԳՈՍՏՈՍԻ 13-Ի N 925-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԵՎ ԳՈՐԾՈՂ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ
«Հայաստանի Հանրապետության կառավարության 2015 թվականի օգոստոսի 13-ի N 925-Ն որոշման մեջ փոփոխություններ կատարելու մասին» ՀՀ կառավարության որոշման ընդունման կապակցությամբ նոր իրավական ակտեր ընդունելու և այլ իրավական ակտերում փոփոխուխություն կատարելու անհրաժեշտություն չի առաջանա:

ՏԵՂԵԿԱՆՔ
« ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՕԳՈՍՏՈՍԻ 13-Ի N 925-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Հայաստանի Հանրապետության կառավարության 2015 թվականի օգոստոսի 13-ի N 925-Ն որոշման մեջ փոփոխություններ կատարելու մասին» ՀՀ կառավարության որոշման ընդունման կապակցությամբ Հայաստանի Հանրապետության պետական բյուջեում ծախսերի ու եկամուտների էական ավելացում կամ նվազեցում չի նախատեսվում։ Խնդիրը կարգավորվում է ՀՀ կրթության, գիտության, մշակույթի և սպորտի նախարարության կողմից` նախարարությանը միջոցառումների համար պետբյուջեից  հատկացված ֆինանսական միջոցների շրջանակներում՝ մասնավորապես 1041 «Մեծ նվաճումների սպորտ» ծրագրի 11003 «Ադապտիվ սպորտին առընչվող ծառայություններ» միջոցառման խնայողությունների հաշվին: 

	



ՏԵՂԵԿԱՆՔ
     «Հայաստանի Հանրապետության կառավարության 2015 թվականի օգոստոսի 13-ի N 925-Ն որոշման մեջ փոփոխություններ կատարելու մասին» ՀՀ կառավարության որոշման ընդունման արդյունքում Հայաստանի Հանրապետության քաղաքացի հանդիսացող սակայն ՀՀ-ում մշտապես չբնակվող թվով 15 մարզիկներ (16 մրցանակային տեղ՝ մասնավորապես Յուրի Սարգսյանը հանդիսանում է և օլիմպիական խաղերի 2-րդ մրցանակակիր և աշխարհի չեմպիոն)  հնարավորություն կունենան ստանալ ամսական պատվովճար:
Միաժամանակ հայտնում եմ, որ նոր նախագծի համաձայն ցանկում ներառվել են շախմատի նաև թիմային աշխարհի առաջնության հաղթողների ցանկը: Շախմատի աշխարհի թիմային առաջնության հաղթող թվով 5 մարզիկներ ևս ներառվել են ցանկում՝ դառնալով շահառուներ, միաժամանակ հստակեցվել է որոշմամբ շահառու հանդիսացողների ուղղությունները:
Կից ներկայացվում է օլիմպիական խաղերի և շախմատի համաշխարհային օլիմպիադայի չեմպիոնների ու մրցանակակիրների, ինչպես նաև Հայաստանի Հանրապետության և նախկին խորհրդային միության հավաքական թիմերի կազմերում՝ օլիմպիական խաղերի ծրագրում ընդգրկված մարզաձևերի, ինչպես նաև ոչ օլիմպիական մարզաձևերից նավամոդելային սպորտի, շախմատի և սամբոյի աշխարհի առաջնություններում չեմպիոն դարձած մարզիկների ցուցակը:
	Ցուցակ

	N
	Անուն,  ազգանուն  
	Զբաղեցրած տեղը
	Պատվովճարի ամսական չափը հազար դրամ 

	Օլիմպիական խաղեր 

	1
	Էդուարդ    Ազարյան    
	1-ին տեղ
	200,000.00

	2
	Արմեն  Նազարյան  
	1-ին տեղ
	200,000.00

	3
	Էդուարդ  Միքայելյան   
	2-րդ տեղ
	140,000.00

	4
	Յուրի   Սարգսյան 
	2-րդ տեղ
	140,000.00

	5
	Արմեն  Մկրտչյան 
	2-րդ տեղ
	140,000.00

	6
	Միհրան   Հարությունյան  
	2-րդ տեղ
	140,000.00

	7
	Սոս  Հայրապետյան  
	3-րդ տեղ
	100,000.00

	8
	Յուրի Պատրիկեև  
	3-րդ տեղ
	100,000.00

	9
	Հրաչիկ  Ջավախյան  
	 3-րդ տեղ
	100,000.00

	10
	Գևորգ  Դավթյան  
	3-րդ տեղ
	100,000.00

	Ընդամենը
	1,360,000.00

	Շախմատի համաշխարհային օլիմպիադա

	11
	Վլադիմիր Հակոբյան   
	1-ին տեղ 
	200,000.00

	12
	Սերգեյ Մովսիսյան  
	1-ին տեղ
	200,000.00

	Ընդամենը
	400,000.00

	Աշխարհի առաջնություն

	13
	Նշան Մունչյան     
	1-ին տեղ
	100,000.00

	14
	Արայիկ  Գևորգյան  
	1-ին տեղ
	100,000.00

	15
	Դեվիդ  Սաֆարյան  
	1-ին տեղ
	100,000.00

	16
	Յուրիկ Սարգսյան
	1-ին տեղ
	100,000.00

	Ընդամենը
	400,000.00

	Ընդամենը ամսական
	2,160,000.00

	Ընդամենը 4 ամսվա համար
	8,640,000.00

	Շախմատի աշխարհի թիմային առաջնություն

	17
	Լևոն Արոնյան 
	1-ին տեղ
	100,000.00

	18
	Վլադիմիր Հակոբյան
	1-ին տեղ
	100,000.00

	19
	Ռաֆայել Վահանյան
	1-ին տեղ
	100,000.00

	20
	Գաբրիել Սարգսյան
	1-ին տեղ
	100,000.00

	21
	Ռոբերտ Հովհաննիսյան
	1-ին տեղ
	100,000.00

	Ընդամենը 
	500,000.00

	Ընդամենը 12 ամսվա համար
	6,000,000.00

	Ընդամենը արդեն վճարած նվազեցումից հետո
	5,560,000.00

	Ընդամենը ծրագրով 
	14,200,000.00



Քանի որ նախատեսվում է որոշումն ուժի մեջ մտնել սույն թվականի սեպտեմբերի 1-ից, 4 ամսվա կտրվածքով հաշվարկը կկազմի մոտ 14.200.0 հազար դրամ գումար: 
Միաժամանակ հայտնում եմ, որ 2020 թվականին միջոցառմամբ հատկացված գումարից ներկայումս կա տնտեսում, որը ևս կնվազեցվի անհրաժեշտ գումարից: 
Հստակ հաշվարկը կներկայացվի արդեն իսկ սույն որոշումը հաստատվելուց հետո, անհրաժեշտ վերաբաշխում կատարելու գործընթացում:



